
МИНИСТЕРСТВО ЗА ВНАТРЕШНИ РАБОТИ

Врз основа на член 7 став 3 од Законот за личното име (,,Службен весник на Република 
Македонија“ бр. 08/95, 66/07, 103/08 и 51/11), министерот за внатрешни работи донесе 

П Р А В И Л Н И К 
ЗА ИЗМЕНУВАЊЕ НА ПРАВИЛНИКОТ ЗА ФОРМАТА И СОДРЖИНАТА НА 

ОБРАЗЕЦОТ НА БАРАЊЕТО ЗА ПРОМЕНА НА ЛИЧНОТО  ИМЕ 

Член 1
Во Правилникот за формата и содржината на образецот на барањето за промена на 

личното име (,,Службен весник на Република Македонија“ бр.  9/09) во членот 2 ставот 2 
се менува и гласи:

„Барањето од став 1 на овој член содржи: 
1. податоци за подносителот на барањето: име, презиме, ден, месец и година на раѓање, 

место на раѓање, единствен матичен број на граѓанинот (ЕМБГ), живеалиште, адреса, име 
на татко, име на мајка и податоци за брачниот статус;

2. податоци за промената на личното име: причини за промена на личното име и 
промената на личното име; 

3. податоци за малолетно дете/деца: име, презиме, ден, месец и година на раѓање, место 
на раѓање, единствен матичен број на граѓанинот (ЕМБГ), промена на личното име и 
податоци за промената на личното име;

4. согласност од родителите-старателот за промена на личното име на малолетно дете: 
име и презиме, единствен матичен број на граѓанинот (ЕМБГ), сродство и потпис;

5. согласност од малолетно дете кое наполнило 10 години, а за кое се бара промена на 
личното име: име и презиме, единствен матичен број на граѓанинот (ЕМБГ) и потпис, 
датум и место на поднесување на барањето; потпис на подносителот на барањето; 
податоци за контакт и потпис на службеното лице кое го примило барањето;

6. прилози кон барањето и појаснување;
7. согласност од подносителот на барањето за обработка на неговите лични податоци и 

место за потпис на подносителот, и
8. упатство за пополнување на барањето за промена на личното име.“

Член 2
Образецот бр. 1 се заменува со нов образец бр. 1 кој е составен дел на овој правилник.

Член 3
Овој правилник влегува во сила осмиот ден од денот на објавувањето во „Службен 

весник на Република Македонија“.

Бр. 12.1-77783/1 Министер
2 декември  2013 година за внатрешни работи,

Скопје м-р Гордана Јанкулоска, с.р.

